
Meahciráđđehus kárte ja gáhtte Lappi kulturárbbi 
 

Meahciráđđehusa luonddubálvalusaid bargun lea luonddusuodjaleami lassin gáhttet 
meahcceguovlluid ja suodjalanguovlluid kulturárbbi. Moanaid guovlluid 
ovdahistorjjálaš dološbázahusat ja historjjálaš áiggi čuozáhagat dovdojuvvojit goittot 
vel váilevaččat. Meahciráđđehusa Lappi luonddubálvalusat inventere maiddái dán 
gease moanaid dákkár guovlluid kulturárbečuozáhagaid.  
 
Boahttevaš meahcisjohtinbaji áigge kártejuvvojit olbmo doaimmaid mearkkat 
Anárjávrri vánddardanguovllus, Ranua Soppanas ja Simojärvis sihke Tuntsa 
meahcceguovllus Sallas ja Suovvaguoikkas. Smávit inventeremat dahkkojuvvojit 
Eanodaga Šalmmiváris, Suovvaguoikka Soklis ja moanain luonddu 
ovddeštančuozáhagain. Erenoamáš miellagiddevaš bohtosiid vurdet Tuntsa 
meahcceguovllus ja Soppanas, main eai dovdda ovddežis áidnage dološbázahusa. 
Anárjávrri birrasiin arkeologat dan sadjái leat johtalan juo badjel čuođi jagi áigge, ja 
doppe dihtet gávdnot logiid ovdahistorjjálaš ja historjjálaš áiggi čuozáhagaid. Gáttiin 
ja sulluin leat goittot ain ollu finakeahtes sajit, maid lea jurdda dárkkistit inventeremis, 
mii dál dahkkojuvvo. 
 
Meahciráđđehusa hálddašan guovlluin dahket maiddái dološbázahusaid 
roggandutkamušaid. Oulu ja Helssega allaoahpahagaid arkeologat dutket moanaid 
čuozáhagaid sierra guovlluin Davvi-Lappis. 
 
Buot inventerenguovlluid dološbázahusaid ja eará boares čuozáhagaid birra mii váldit 
mielas vuostá dieđuid. Oktavuođa sáhttá váldit kulturárbbi spesiálaplánejeaddjái 
oktavuođadieđuiguin: Pirjo Rautianen, tel. 040 580 1673, šleađgapoasta 
pirjo.rautiainen@metsa.fi. 
 
 
 

Lassedieđut: 
Spesiálaplánejeaddji Pirjo Rautiainen, tel. 040 580 1673 dahje 
pirjo.rautiainen@metsa.fi. 

